
17 Ahpe dush kahwahbumod owh Joseph enewh oosun
enenung ewh oogecheninj emah oostegwahning owh
Ephraim, kemonaindum: ooge oombenahmahwon ewh
ooninj enewh oosun, cheekoonung emah oostegwahning
enewh Ephraim mashquood dush cheenenung emah oo.
stegwahning owh Manasseh.

18 Joseph dush oowh ooge enon enewh oosùn, Kah.
gooh ween oowh, noosa; mahbah sah ween owh netum.
oonzhon: entenahmowh sah ewh kegeche ninj emah
oosteg wahning.

19 Keahgwahnwatumoon dush enewh oosun, oowh
keegood, Ningekaindon sah, ningwisa, ningekaindon
sah: kiya ween sah tahahneshenahbaweh, kiya tahge.
che ahyahahweh: kagait dush ween'goo ahwahshemah
tahahpetaindahgoozewun enewh ooshenfaihyun, tahge.-
che bahtahyenoowun dush enewh oonejahnestn kaah.
neshenahbawenejin.

20 Ooge shahwanemon dush ewh kegezhegudenig,
oowh keekedood, Keen sah tahoonje shahwaninga owh
Israel, oowh keekedood, Tahbeshkoo sah goo owh
Ephraim, kiya owh Manasseh kegah ezheig owh Kesh.
amunedoo. Ooge negahnahbeon dush enewh Ephraim
emah ahyahnid enewh Manasseh.

21 I Israel dush ooge enon enewh Joseph, Enah
sah, nenib ; owh dush ween goo Keshamunedoo kegah
wejewegoowah, menahwah dusb goo kegah dahgwe.
shemegoowah ewede oodindahnahkewenewong egewh
koosewahbahneeg.

22 Kiya dush goo, keen ahwahshema kegemenin ewh
ween minik mahnahgwah egewh kekahnesug, ewh kah.
gediskenejenahmahwahgwah egewh Amoritug, keah.
yooyon ewh nindahzhahwaishkoom kiya owh nemeti.
gwob.

CHAPTER XLIX.

JÂcoB dush ooge undoomon enewh oogwesun, oowh
keenod, Mahwunjeedeyook sah, cheweendahmoonabgoog

